
HARTENBOS  ~  KONGRES 2012 
 

Ek wil begin om te sê dat dit vir "Gebied Goeie Hoop" 'n groot eer was 
om vanjaar ons Kongres, "SAWA by die See" aan te bied in Hartenbos. Dié tema het sekere 
uitdagings gebied wat ek dink ons baie suksevol oorkom het. Die doel met hierdie kongres was 
dat die lede 'n onvergeetlike ervaring moes hê en is daar dan ook besluit om die kongres 
Vrydagaand af te skop met 'n ware Weskus ervaring. Die funksie by De Vette Mossel was baie 
suksesvol waar die lede kon smul aan eg Weskus snoek en patats,  ander seekos, vleis- en 

groente potjies vir die wat dan nou nie seekos/vis eet nie. Die wynproe en wyn deur Du Toitkloof 
kelder het bygedra tot 'n feestelike geleentheid. 
 
Reëlings rondom die staanplekke, huisies, amptelike vergadering, erediens en boekevatte het baie vlot 
verloop en hier moet ek Klein Karoo bedank vir hulle harde werk. 
 
Die Saterdagaand se dinee was volgens my baie suksesvol. Die tema van SAWA by die See is baie 
goed weergegee met die saal- en tafelversierings waar lede van streke in Gebied Goeie Hoop onder 
andere skulpstringe en skulpe gemaak het. Die kwotasie wat van die ATKV ontvang was indien hulle 
die saal sou versier, was R65000. Corrie het aangebied om die Satedagaand se funksie se reëlings oor 
te neem en sodoende is R60000 vir Sawa gespaar. Die streke in Gebied Kaap Middellande en Gebied 
Goeie Hoop het almal finansiële bydraes gemaak wat dit dan moontlik gemaak het om die saal en 
tafelversierings te doen sonder enige kostes vir die Sawa kas. Baie dankie daarvoor! 
 
Om af te sluit, ek het baie goeie terugvoering gekry van baie lede wat die kongres bygewoon het. Ons 
kan almal trots wees om aan so 'n organisasie soos Sawa te kan behoort! 

Fred Schmiedeskamp 
GEBIEDSVOORSITTER 

GEBIED GOEIE HOOP 
 
  
 
Ons Noord-Boland toer het Woensdag vertrek en 
almal het die aand by Riversdal bymekaargekom 
waar ons lekker gebraai en saamgekuier het – met 
groot opgewonderheid oor die kongres wat voorlê.  
Die toergroep het bestaan uit:  Fred & Corrie 
Schmiedeskamp, Anna Oosthuizen, Johan & Manda 
du Preez en Gert & Ella Rossouw.   

 
Donderdagoggend het ons eers 'n 
lekker Wimpie ontbyt geniet en net 
daarna vertrek na Hartenbos.  Almal 
het rustig gery en veilig daar 
aangekom.  Nadat daar klaar kamp 
opgeslaan is en ander sawanante 
gegroet is, het ons George toe vertrek 
om die eerste saalversierings te gaan 
haal.  Dit was ons grootste taak wat 
voorgelê het vir die naweek!  
Donderdagaand het ons groepie 
lekker saamgebraai en saamgekuier. 



Links is Johan & Manda besig by die 
braaivleisvuur. 
Vrydagoggend ongeveer 9uur is ons saal toe om 
met die regmaak van die saal en versierings te 
begin.  Daar is deurgewerk tot middagete waar 'n 
vinnige uur breek geneem is en toe het ons 
aangegaan tot ongeveer 5uur.  Toe mos ons gou 
teruggaan, stort en regmaak vir die lekker kuier 
die aand by De Vette Mossel. 
 
 

 'n Heerlike groot vuur het alreeds 
gebrand, en dit het 'n heerlike atmosfeer 
geskep. Daar was 'n groot 
opgewondenheid toe die busse by die 
kampterrein opdaag om die gaste na die 
Seekos-Restaurant te vervoer!  Ons het 
gehelp om gaste te ontvang en seker te 
maak dat elkeen 'n sitplek het.   

 
Daarna was die aand in volle swang 
aan die gang, veral toe die eerste 
klokke begin lui het en gaste hulle 
self kon help met al die eetgoed en 
heerlike brode! Die mossel 
voorgereg was aan almal bedien en 
daarna het elkeen homself gehelp vir 

die res van die 
aand!  Almal het 
heerlik gesmul 
aan die snoek en 
soet-soet-patats.  
 
 
Links – die manne van Du Toitskloof Kelders wat 
ons borg was vir die aand se wynproe en wyne: vlnr: 
Friedrich {rekenmeester}, Shaun {wynmaker} en 
Marius {hoofbestuurder van die kelder}.  Baie 
dankie aan hulle vir ‘n heerlike aand! 



Daar was ook drie vleispotjies- met 
groente vir diegene wat dalk nie vis  en 
seekos eet nie.  'n Groot vuur het die 
hele aand gebrand en daar is ook 
gesellig daar gekuier so deur die aand.  
Aan die einde van die aand is daar met 
'n lekker gelag en gesels afskeid geneem 
na 'n aand wat eintlik te kort gevoel het, 
en is die klomp al skertsende weg in die 
busse! 
 

 
 
Regs was ons 
voorgereg: 
Mossels 
En links van die snoeke op ‘n ry! 
 
 
 
 
 
 
 
 
 
 
 
 
 
 

 
 

 
 
 
 
 
 
 
 
 
 
 
 
 
 
 



 
Links is ‘n klompie van die Noord-
Bolanders te sien:  
Tannie Anna Oosthuizen, Ella & Gert 
Rossouw en Maurice en Doreen Nepgen 
van Albatros. 
 
 
 
 
Elke keer as die klok gelui het, het almal 
Geweet die volgende gereg is gereed - 
En kon jy jouself maar gaan help …… 
Net nie te veel brood nie – was die 
waarskuwing  -  anders gaan jy dalk al die 
lekker potjies en snoek mis! 
 
 
 
 
 
 
 

 
 
 
Twee busse was vol van  
al die besoekers -  
van oral-oor die land! 
 
 
Dit was groot pret! 
 
 

 
 
 
 
 
 
 
Einde van Vrydagaand …. 
          Vervolg  



KONGRES 2012 
Deel 2 

Dis nie met elke kongres dat ons so 
‘n voorreg het om met sonsopkoms 
na bote op die see uit te kyk nie! 
Wat ‘n pragtige oggend was dit nie 
– die park le nog rustig so vroeg-
oggend! 
 
Saterdagoggend was almal vroeg 
aan die gang en oppad vergadering 
toe.  Natuurlik is daar eers lekker 
koffie gedrink en beskuit geëet 
voordat ons die vergadering begin 
het.   

 
 
Die laaste geskarrel om alles reg te 
kry voordat ons amptelike Kongres vir 
2012 in aanvang neem. 
 
 
 
 
 
 

 
Links is ons dagbestuur besig om 
alles in orde kry … 
 
 
 

 
Die vergadering het baie 
goed afgeloop en volledige 
terugvoer in die verband 
kan op die sawa webblad 
gesien word.  Ons het 
lekker toebroodjies en tee 
geniet met die breuk.   
 



Links: 
Jurie Dreyer, ons Nasionale Voorsitter – besig met sy toespraak. 
 
 
 
 
 
 
 
 

Regs: Nico Spaumer – ons President oorhandig 
‘n oorkonde aan Marius Louw – Bestuurder  
van Du Toitskloof – vir hulle bydrae gelewer 
tot die Kongres asook Sawa in die algemeen. 
Hulle het ook groot skenkings gemaak vir die  
Presidente.      
 

 
 
 
Fred bedank Marius vir alle bydrae’s wat Du 
Toitskloof tot hierdie Kongres-naweek vir Sawa 
gelewer het, en ook vir sy toespraak die oggend.  Dit 
is altyd vir die sawanante interessant om ietsie nuut 
te leer tydens die kongres – en hy het vir ons ‘n 
bietjie meer omtrent die wynbedryf in die algemeen 
vertel. 
 
Onder:  die uittredende NUB van 2011/2012. 
 
 
 

 
 
 
 
 
 
 
 
 
 
 
 
 
 
 
 
 
 
 
 
 



 
 

 
Bo:  Die nuut verkose NUB vir 2012/2013.  Baie geluk aan hulle en alle voorspoed word hulle vir die 
jaar toegewens.   
 
Daar is met groot hartseer die oggend van Fanie Jordaan {ons penningmeester} afskeid geneem – wat 
‘n paar dae voor die kongres oorlede is aan kanker.  By sy plek het ‘n kers gebrand – ter nagedagtenis.   
 
Ons almal het hom baie gemis, hy was ‘n ware vriend van elkeen.  Bertha en die kinders is baie liefde 
en sterkte toegebid vir die toekoms.  Ons sal julle in ons gebede hou! 
 
 
 
Na die vergadering is ons groepie wat vir die saal verantwoordelik was, net gou weer na die saal toe 
vir die laaste afrondings wat daar gedoen moes word en die inskink van die sjerrie en toe 'n bietjie 
gaan rus voor die groot aand.   
 
 
 
 
 
 
 
 

Vervolg …. 



KONGRES 2012 
Deel 3 

 
Hierdie is die ingangsportaal links en 
onder – jy het so onder die vissers-
nette deurgestap in die saal in.  
 
Die saal het regtig pragtig gelyk en 
die "Sawa by die See" tema is pragtig 
uitgebeeld deur al die visnette, stringe 
skulpe en vissersboot-lanterns ens.  
 

Onder is ons bord met die naamlyste: 
 
 

 

Bo is ons sjerrie-tafel ~ dankie 
aan Johannes & Esme Knipe van 
Albatros wat die sjerrie vir ons 
geskenk het vir die kongres! 
 
 Alle tafelversierings het ook 
pragtig by ons tema ingepas en 
die stringe skulpe waaraan almal 
so hard gewerk het – vir maande 
voor die tyd al - het pragtig gelyk 
– dit is oral in die saal gebruik en 
het gehelp om die geheelbeeld 
van by die see te wees te skep.  
Baie dankie aan almal wat my 
hiermee gehelp het! 



Ons rangskikking op ons kostafel, en onder een van die 
rangskikkings by die verhoog, die ander een was bo-op die 
verhoog.   
 
 
 
 
 
 
 
 
 
 
 
 
 
 

 
Al die tafels was in ons see-tema versier, 
maar was in drie groepe opgedeel vir die 
versierings! Elke derde tafel het dus anders gelyk! 
 

 
Judy Hendra het ook vir ons porselein 
skulpe gemaak met 'n "tea-light" in om 
by te dra tot ons see-tema en te help met 
die tafelversierings, dit het ook baie 
mooi gelyk. Hierdie skulpe kan gekoop 
word teen R150 per skulp – iemand wat 
belangstel kan haar kontak – hulle is 
lede van Suid-wes Kaap.  onder 
 
 
 
 
 
 
 
 
 
 
Strandlopertjies … ook deur Judy 
gemaak … Baie dankie Judy. 
 
 
 
 
 
 
 



 
Almal het 'n heerlike aand gehad en ons 
het baie lekker geëet.  Ons het begin met 
Butternut-sop voorgereg en lekker 
broodjies, gevolg deur Lam-spitbraai 
met bakke slaaie en nog 'n broodtafel.  
Daar is afgesluit met lekker Malva-
poeding van vla.   
 
 
 
 
 
 

 
 
 
 
 
 
 
 
 
 
 
Onder is van ons Noord-Bolanders by hulle 
tafel:  Ella & Gert Rossouw 

 
 

 
 
 
 
Regs:  Manda & Johan du Preez {N-Boland} 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
Regs: Anna Oosthuizen {Noord-
Boland} en Doreen & Maurice 
Nepgen {Albatros} 
 
 
 
Onder: Fred & Corrie 
Schmiedeskamp  {Noord-Boland} 
 
 
 
 
 
 
 

 
 
 
 
 
 
 
 
 
 
 

Vervolg ……. 
 



KONGRES 2012 
Deel 4 

Baie geluk ook aan al die lede van Sawa met toekennings wat hulle gedurende die aand ontvang het.  
 
 
 
 
 
 
 
 
 
 
 
 
 
 
 
 
 
 

Noord-Boland lede wat toekennings ontvang het is:  Gert & Ella Rossouw – 25 jaar lid en Nasionale 
Meriete Toekenning, Anna Oosthuizen – 25 jaar lid en Nasionale Meriete toekenning – Elmien Faul 
het ook 25 jaar lid en ook Nasionale Meriete toekenning ontvang. Baie geluk aan hulle! 



 
 
 

Anna Oosthuizen het ook Ere Lidmaatskap 
ontvang – baie geluk aan haar – dit is 'n 
groot prestasie!  Ons is trots op die Noord-
Bolanders se toekennings!   
 
Hier links staan Nico Spaumer, Anna 
Oosthuizen en Jurie Dreyer wat die 
toekenning aan haar oorhandig het. 
 
Om die aand af te sluit is daar nog 'n bietjie 
gedans ook! Wat 'n lekker aand was dit nie.  
Nadat almal weg is, het ons sommer begin 
met die opruim en die grootste gedeelte 

daarvan is toe ook gedoen.  Vir meer foto's en inligting oor die kongres, besoek gerus Sawa webblad – 
sien onder.   
http://www.sawa.org.za/?Task=system&CategoryID=26894&HeadingText=Kongres 
 

 
 
Onder oorhandig Diana Fourie 
{2011 Vrou van die jaar} die 
geskenk aan Sondra 
Koekemoer – Sawa Vrou van 
die Jaar 2012   -   en Fred 
Schmiedeskamp vorige Man 
van die Jaar oorhandig die 
geskenk aan Andre Knoetze – 
Sawa Man van die Jaar 2012!   
Baie Geluk aan hulle albei, 
julle het dit verdien! 
 
 
 
 
 
 
 

http://www.sawa.org.za/?Task=system&CategoryID=26894&HeadingText=Kongres


 
 
Sondagoggend het ons 
die erediens in die 
Walvissaal bygewoon, 
en soos gewoonlik was 
die sawanante in groot 
getalle daar 
verteenwoordig!   
 
 
 
 
 
 
 
 
 
 
 

 
 
Nadat ons erediens 
afgehandel is en al die 
dankie's aan almal gesê is vir 
hulle harde werk, het Fred 'n 
bossie Harders aan Jurie – 
Nasionale Voorsitter en 
Jannie – Onder-Voorsitter 
oorhandig – hulle moes darem 
iets vanaf die Weskus ook 
hier by die see ervaar – anders 
was hulle mos nou nog nie 
eintlik by die see nie! 
Sawanante het lekker gelag 
hieroor! 
 
 
 
 
 
 
 
 
 
 
 
 
 
 
 
 
 



Sondagmiddag het ons en Johan hulle die tafelversierings wat in George gehuur was teruggeneem – 
asook al die glase wat ook daar gehuur was – en was dit 'n pakkasie – maar ons het dit darem gemaak!  
Al die ander nette en versierings is weer saam teruggery Kaap toe en ook tot in Velddrif – Baie 
Dankie aan almal wat vir ons goed geleen het vir die versiering van die saal – dit het pragtig gelyk!  
 
 'n Besondere Baie Dankie aan die Noord-Bolanders wat ons so wonderlik ondersteun het, asook lede 
van die ander streke, Helderberg, Swk, Albatros en Kaapzicht wat gehelp het met die saalversierings – 
dit word raakgesien en waardeer!   

 
 
Wat 'n heerlike 
kongres – na 'n 
baie besige 
naweek en lekker 
moeg, kon ons 
terugkyk op 'n 
baie suksesvolle 
naweek.  Ons het 
baie Dankie's 
van baie lede 
landwyd gekry 
vir 'n heerlike en 

goed 
georganiseerde 

naweek!  
 
Sondagaand het 
ons groepie nog 

lekker 
saamgebraai en 
Maandagoggend 

is ons toer afgesluit met 'n lekker ontbyt onder teen die see by die Spur!  Daarna het ons vertrek en is 
terug Kaaptoe!!  Gelukkig baie voorspoedig gery – baie dankie aan al die Noord-Bolanders wat 
werklik hulle kant gebring het met die aanbieding van hierdie Kongres – julle was ware staatmakers!  
Baie Dankie! 
 
Onder: vlnr: Johan & Manda, Corrie & 
Fred en Gert & Ella. 

 …. Tot  volgende  keer …  
 

Corrie Schmiedeskamp 

Sameroeper 

Noord-Boland...   
 
 
 
 
 
 
 


